
Muttuswamy dikShitar and Annamacharya’s Sanskrit kritis on shrI
Venkatesvara

શ્રીવેઙ્કટેશ્વરકૃતયઃ મુત્તુસ્વામીદીક્ષિતરચિતાઃ અન્નમાચાર્યરચિતાઃ ચ

૧) શ્રી વેઙ્કટગિરીશં - રાગ - સુરટિ - તાલાર્ આદિ ।
પ॥ શ્રી વેઙ્કટગિરીશં આલોકયે વિનાયક તુરગારૂઢમ્
અનુપ॥ દેવેશ પૂજિત ભગવન્તં દિનકર કોટિ પ્રકાશવન્તમ્

ગોવિન્દં નત ભૂસુર વૃન્દં ગુરુગુહાનન્દં મુકુન્દમ્
ચ॥ અલમેલુ મઙ્ગા  સમેતં અનન્ત પદ્મનાભં અતીતમ્

કલિયુગ પ્રત્યક્ષ વિભાતં કઞ્જજાદિ દેવોપેતમ્
જલધર સન્નિભ સુન્દર ગાત્રં જલરુહ મિત્રાબ્જ શત્રુ નેત્રમ્
કલુષાપહ ગોકર્ણ ક્ષેત્રં કરુણારસ પાત્રં ચિન્માત્રમ્

૨) શ્રી વેઙ્કટેશં - રાગ - કલ્યાણવસન્ત -આદિ તાલા ।
પ॥ શ્રી વેઙ્કટેશં ભજામિ સતતં શ્રીતજન પરિપાલં ગાનલોલમ્
અનુપ॥ શ્રી ભૂમિજા રમણં ભવ તરણં નામ તીર્થ રૂપં ભૂ-વૈકુણ્ઠપતિમ્
ચ॥ ચન્દ્ર પુષ્કરિણિ તીર વિહારં ઇન્દ્રાદિ દેવ પાદ પૂજિતમ્

શ્રી ભૂદેવિ શિત નિત્ય કલ્યાણવસન્તોત્સવ પ્રિયકરમ્(મધ્યમકાલ)
શઙ્ખ ચક્ર ધરં શઙ્ખ  નાદ પ્રિયકરં ગોવિન્દમ્
વિધિ ગુરુગુહાદિ પૂજિતાત્મ પદં કલિયુગ પ્રસન્નમ્

૩) વેઙ્કટેશ્વર યાદવ - રાગ - મેઘરઞ્જનિ તાલા - રૂપક ।
પ॥ વેઙ્કટેશ્વર યાદવ ભૂપતિં  આશ્રયેહં વિશ્વ વિકલ્પાપહમ્

વિદ્વજ્જન કલ્પ ભૂરુહં વદન સરસીરુહમ્
ચ॥ કઙ્કશૈલ મધ્યસ્થિત કાર્તિકેય   શિવ ગુરુગુહ કરુણા કટાક્ષ પાત્રમ્

કઞ્જદલાયત નેત્રં કઙ્કણ હાર કિરીટાલઙ્કૃત સુન્દર ગાત્રમ્
કાઞ્ચન વૃષ્ટિપ્રદ મેઘ રઞ્જિત બહુ ક્ષેત્રમ્

1



શ્રીવેઙ્કટેશ્વરકૃતયઃ મુત્તુસ્વામીદીક્ષિતરચિતાઃ અન્નમાચાર્યરચિતાઃ ચ

પઙ્કજ ભવમુખ સુરકૃત સકલ નિષ્કલ સ્તોત્રમ્
સઙ્કલ્પવિકલ્પરહિત સચ્ચિદાનન્દ માત્રમ્

Annamacharya Kirtanas in Sanskrit

૧) ગરુડ ગમના
પ॥ ગરુડ ગમના ગરુડધ્વજ નરહરિ નમો નમો
ચ્૧॥ કમલાપતિ કમલનાભ કમલજ જન્મ કારણિકા

કમલનયન કમલાભ્જ કુલ નમો નમો હરિ નમો નમો
ચ્૨॥ જલધિ બન્ધન જલધિ શયન જલનિધિ મધ્ય જન્તુકલ

જલનિધિ જામાદ જલધિ ગમ્ભીર સનાતના નમો હરિ નમો
ચ્૩॥ ઘન દિવ્યરૂપ ઘન મહિમાઙ્ક ઘન ઘના ઘન કાય વગ્ન

અનઘ શ્રી વેઙ્કટાધિપ દેહં નમો નમો હરિ નમો નમો

૨) મોહન-માધવકેશવમધુસૂદન
પ॥ માધવ કેશવ મધુસૂદન વિષ્ણુ । શ્રીધરા પદનખં ચિન્તયામિ યૂયમ્ ॥
ચ॥ વામન ગોવિન્દ વાસુદેવ પ્રદ્યુમ્ન । રામરામ કૃષ્ણ નારાયણાચ્યુત ।

દામોદરાનિરુદ્ધ દૈવ પુણ્ડરીકાક્ષ । નામત્રયાધીષ નમોનમો ॥
ચ॥ પુરુષોત્તમ પુણ્ડરીકાક્ષ દિવ્ય । હરિ સઙ્કર્ષણ અધોક્ષજ ।

નરસિંહ   હૃષીકેશ નગધર ત્રિવિક્રમ । શરણાગત રક્ષ જયજય સેવે ॥
ચ॥ મહિત જનાર્દન મત્સ્યકૂર્મ વરાહ । સહજ ભાર્ગવ બુદ્ધ જયતુરગ

કલ્કિ ।
વિહિત વિજ્ઞાન શ્રીવેઙ્કટેશ શુભકરમ્ । અહમિહ તવપદ દાસ્યં અનિશં ભજામિ

॥

૩) જઞ્જૂટિ
પ॥ નવનીતચોર નમોનમો । નવમહિમાર્ણવ નમોનમો ॥
ચ॥ હરિનારાયણ કેશવાચ્યુતકૃષ્ણ । નરસિંહ   વામન નમોનમો ।

મુરહર પદ્મનાભ મુકુન્દ  ગોવિન્દ । નરનારાયણ નમોનમો ॥

ચ॥ નિગમગોચર વિષ્ણુ નીરજાક્ષ વાસુદેવ । નગધર નન્દગોપ નમોનમો ।
ત્રિગુણાતીતદેવ ત્રિવિક્રમ દ્વારક । નગરાધિનાયક નમોનમો ॥

ચ॥ વૈકુણ્ઠ રુક્મિણી વલ્લભ ચક્રધર । નાકેશવન્દિત નમોનમો ।
શ્રીકર ગુણનિધિ શ્રીવેઙ્કટેશ્વર । નાકજનનુત નમોનમો ॥

૪) બૌલિ
પ॥ શ્રીમન્નારાયણ શ્રીમન્નારાયણ । શ્રીમન્નારાયણ ની શ્રીપાદમે શરણુ ॥
ચ॥ કમલાસતી મુખકમલ કમલહિત । કમલપ્રિય કમલેક્ષણ ।

કમલાસનહિત ગરુડગમન શ્રી । કમલનાભ નીપદકમલમે શરણુ ॥
ચ॥ પરમયોગિજન ભાગધેય શ્રી । પરમપૂરુષ પરાત્પર

પરમાત્મ પરમાણુરૂપ શ્રી । તિરુવેઙ્કટગિરિ દેવ શરણુ ॥

Note:

nI This seems to be not a Sanskrit word. In Telugu it means ‘you’. I think, it may be

appropriate to replace it by ‘tava’ as it suits the rhythm. Other than this word, the entire

kirtana is in Sanskrit. This is a very popular kirtana in Telugu.

૫) અઠાણ
પ॥ નગુ મોગમુ તોડિ વો નરકેસરિ । નગ રૂપ ગરુડાદ્રિ નરકેસરિ ॥
ચ॥ અમિત દાનવ હરણઆદિનરકેસરિ । અમિત બ્રહ્માદિ સુર નરકેસરિ ।

કમલાગ્ર વામાઙ્ક કનક નરકેસરિ । નમો નમો પરમેશ નરકેસરિ ॥
ચ॥ રવિચન્દ્ર શિખ નેત્ર રૌદ્ર નર કેસરિ । નવ નારસિંહ   નમો નર કેસરિ
।

ભવનાશિની તીર ભવ્ય નર કેસરિ । નવરસાલઙ્કાર નર કેસરિ ॥
ચ॥ શરણાગત ત્રાણ સૌમ્ય નરકેસરિ । નરક મોચન નામ નરકેસરિ ।

હરિ નમો શ્રી વેઙ્કટાદ્રિ નરકેસરિ । નરસિંહ   જય જયતુ નરકેસરિ ॥

Note:

toDi This seems to be not a Sanskrit word. In Telugu it means ‘with’.
An appropriate replacement may be found in Sanskrit. Or otherwise,

the kirtana may be left out. Excepting this word, the entire kirtana

is in Sanskrit. This is a very popular kirtana in Telugu.

૬) કીરવાણિ
પ॥ સકલં હે સખિ જાનામિ તત । પ્રકટ વિલાસં પરમં ધધસે॥
ચ॥ અલિક મૃગમદ મય મષીકલ નોજ્જ્વલતાં હે સખિ જાનામિ ।

લલિતં તવ પલ્લવિ તમનસિ નિશ્ચલતર મેઘ શ્યામં ધધસે॥
ચ॥ ચારુ કપોલસ્થલ કરાઞ્ચિત વિચારં હે સખિ જાનામિ ।

નારાયણ મહિનાયક શયનમ્ । શ્રી રમણં તવ ચિત્તે ધધસે॥
ચ॥ ઘનકુચ શૈલાગ્ર સ્થિત વિધુમણિ । જનનં હે સખિ જાનામિ ।

૭) નાટ
પ॥ આદિપુરુષા અખિલાન્તરઙ્ગા  ભૂદેવતા રમણ ભોગીન્દ્ર શયના ॥
ચ॥ ભવ પાથોનિધિ બાડબાનલ । ભવજીમુત પ્રભઞ્જના

ભવપર્વત પ્રલય ભયદ નિર્ઘાત દુર્ભવ કાલકૂટભવ બહુવિશ્વરૂપ  ॥
ચ॥ ભવ ઘોર તિમિર દુર્ભવ કાલ માર્તાણ્ડ । ભવ ભદ્રમાતઙ્ગ  પઞ્ચાનન

ભવ કમલભવ માધવરૂપ શેષાદ્રિ । ભવ વેઙ્કટનાથ ભવરોગ વૈદ્ય ॥

૮) હિન્દોલ
પ॥ આદિદેવ પરમાત્મા વેદ । વેદાન્ત વેદ્ય નમો નમો ॥
અનુપ॥ પરાત્પરા ભક્ત ભવ ભઞ્જન । ચરાચર લોક જનક નમો નમો ॥
ચ॥ ગદાધરા વેઙ્કટગિરિ નિલયા । સદાનન્દ પ્રસન્ન નમો નમો ॥

૯) બૌલિ
પ॥ આનન્દ નિલય પ્રહ્લાદ વરદા । ભાનુ શશિ નેત્ર જય પ્રહ્લાદ વરદા ॥
ચ॥ પરમ પુરુષ નિત્ય પ્રહ્લાદ વરદા । હરિ અચ્યુતાનન્દ પ્રહ્લાદ વરદા ।

પરિપૂર્ણ ગોવિન્દ પ્રહ્લાદ વરદા । ભરિત કલ્યાણગુણ પ્રહ્લાદ વરદા ॥
ચ॥ ભવરોગ સંહરણ પ્રહ્લાદ વરદા । અવિરલ કેશવ પ્રહ્લાદ વરદા ।

પવમાન નુત કીર્તિ  પ્રહ્લાદ વરદા । ભવ પિતામહ વન્દ્ય પ્રહ્લાદ વરદા ॥
ચ॥ બલ યુક્ત નરસિંહ   પ્રહ્લાદ વરદા । લલિત શ્રી વેઙ્કટાદ્રિ પ્રહ્લાદ
વરદા ।

ફલિત કરુણારસ પ્રહ્લાદ વરદા । બલિ વંશ કારણ પ્રહ્લાદ વરદા ॥

૧૦) ધન્યાસિ
પ॥ ભાવયામિ ગોપાલબાલં મનસ્સેવિતં તત્પદં ચિન્તયેહં સદા ॥
ચ॥ કટિ ઘટિત મેખલા ખચિત મણિ ઘણ્ટિકાપટલ નિનદેન વિભ્રાજમાનમ્ ।

કુટિલ પદ ઘટિત સઙ્કુલ શિઞ્જિતાનતમ્ । ચટુલ નટના સમુજ્જ્વલ વિલાસમ્ ॥
ચ॥ નિરતકર કલિતનવનીતં બ્રહ્માદિસુર નિકર ભાવના શોભિત પદમ્ ।

તિરુવેઙ્કટાચલ સ્થિત મનુપમં હરિમ્ । પરમ પુરુષં ગોપાલબાલમ્ ॥

૧૧) કરહરપ્રિય
પ॥ બૃવન્તિ બૌદ્ધા બુદ્ધ ઇતિ । સ્તુવન્તિ ભક્તા સુલભ ઇતિ ॥
ચ॥ ગદન્તિકિલ સાઙ્ખ્યાસ્ત્વાં પુરુષમ્ । પદ વાક્યજા પદમિતિ ચ ।

વિદન્તિ ત્વા વેદાન્તિનસ્સદા બ્રહ્મ લસત્પદમિતિ ચ ॥
ચ॥ જપન્તિ મીમાંસકા સ્ત્વાઞ્ચ । વિપુલ કર્મણો વિભવ ઇતિ ।

લપન્તિ નયન સકલાસ્સતતં કૃપાલુ કર્તા કેવલમિતિ ચ ॥
ચ॥ ભણન્તિ વેઙ્કટપતે મુનયો । હ્યાણિમાદિપ્રદ મતુલમિતિ ।

ગુણવન્તં નિર્ગુણં પુનરિતિ । ગૃણન્તિ સર્વે કેવલમિતિ ચ ॥

૧૨) શ્રીરાગં
પ॥ વન્દે વાસુદેવમ્ । વૃન્દારકાધીશ વન્દિત પદાબ્જમ્ ॥
ચ॥ ઇન્દીવરશ્યામ મિન્દિરાકુચતટીચન્દનાઙ્કિત લસત્ચારુ દેહમ્ ।

મન્દાર માલિકામકુટ સંશોભિતમ્ । કન્દર્પજનક મરવિન્દનાભમ્ ॥
ચ॥ ધગધગ કૌસ્તુભ ધરણ વક્ષસ્થલમ્ । ખગરાજ વાહનં કમલનયનં

।
નિગમાદિસેવિતં નિજરૂપશેષપન્નગરાજ શાયિનં ઘનનિવાસમ્ ॥

ચ॥ કરિપુરનાથસંરક્ષણે તત્પરમ્ । કરિરાજવરદ સઙ્ગતકરાબ્જમ્  ।
સરસીરુહાનનં ચક્રવિભ્રાજિતમ્ । તિરુ વેઙ્કટાચલાધીશં ભજે ॥

૧૩) હંસધ્વનિ
પ॥ વન્દેહં જગદ્વલ્લભં દુર્લભમ્ । મન્દર ધરં ગુરું માધવં ભૂધવમ્ ॥
ચ॥ નરહરિં  મુરહરં નારાયણં પરમ્ । હરિં  અચ્યુતં ઘનવિહઙ્ગ  વાહનમ્ ।

પુરુષોત્તમં પરં પુણ્ડરીકેક્ષણમ્ । કરુણાભરણં કલયામિ શરણમ્ ॥
ચ॥ નન્દ નિજનન્દનં નન્દક ગદાધરમ્ । ઇન્દિરાનાથ મરવિન્દનાભમ્ ।

ઇન્દુરવિ લોચનં હિતદાસપદં મુકુન્દં  યદુકુલં ગોપગોવિન્દમ્ ॥
ચ॥ રામાનામં યજ્ઞરક્ષણં લક્ષણમ્ । વામનં કામિતં વાસુદેવમ્ ।

શ્રીમદાવાસિનં શ્રીવેઙ્કટેશ્વરમ્ । શ્યામલં કોમલં શાન્તમૂર્તિમ્   ॥

૧૪) અસાવેરિ
પ॥ નન્દકધર નન્દ ગોપનન્દન । કન્દર્પ જનક કરુણાત્મન્ ॥
ચ॥ મુકુન્દ  કેશવ મુરહર । સકલાધિપ પરમેશ્વર દેવેશ ।

શુકવરદ સવિતૃ સુધાંશુ લોચન । પ્રકટ વિભવ નમો પરમાત્મન્ ॥
ચ॥ ધૃવપાઞ્ચાલી સ્તુતિવત્સલ માધવ મધુસૂદન ધરણીધરા ।

ભુવનત્રય પરિપોષણ તત્પર । નવનીતપ્રિય નાદાત્મન્ ॥
ચ॥ શ્રીમાન્ વેઙ્કટ શિખિરનિવાસ મહામહિમાન્ નિખિલાણ્ડપતે ।

કામિત ફલ ભોગપ્રદતે નમો । સ્વામિન્ ભૂમન્ સર્વાત્મન્ ॥

૧૫)આભેરિ
દેવદેવં ભજે - રાગ - હિન્દોલ - ક્/ચાપુ તાલા ।

પ॥ દેવદેવં ભજે દિવ્ય પ્રભાવમ્ । રાવણાસુરવૈરિ રઘુ પુઙ્ગવમ્  ॥
ચ॥ રાજવર શેખરં રવિકુલ સુધાકરમ્ । આજાનુ બાહું  નીલાભ્ર કાયમ્ ।

રાજારિ કોદણ્ડ રાજદીક્ષા ગુરુમ્ । રાજીવ લોચનં રામચન્દ્રમ્ ॥

ચ॥ નીલજીમૂત સન્નિભ શરીરં ઘન વિશાલ વક્ષસં વિમલ જલજ નાભમ્ ।
કાલાહિ નગ હરં ધર્મ સંસ્થાપનમ્ । ભૂ લલનાધિપં ભોગશયનમ્ ॥

ચ॥ પઙ્કજાસન વિનુત પરમ નારાયણમ્ । શઙ્ક રાર્જિત   જનક ચાપ દલનમ્ ।
લઙ્કા વિશોષણં લાલિત વિભીષણમ્ । વેઙ્કટેશં સાધુ વિબુધ વિનુતમ્ ॥

૧૬) માલવશ્રી
પ॥ નમામ્યહં માનવ સિંહમ્   । પ્રમદાઙ્ક મહોબલ નરસિંહમ્   ॥
ચ॥ દાનવ દૈત્ય વિદારણ સિંહમ્   । નાનાયુધ કર નરસિંહમ્   ।

ભૂ નભોન્ત રાપૂરિત સિંહમ્   । આનન વહ્નિ લયાન્તક સિંહમ્   ॥
ચ॥ પ્રલય નૃસિંહં   બહુમુખ સિંહમ્   । સલલિત ગરુડાચલ સિંહમ્   ।

કુલિશ નખર મુખ ઘોષિત સિંહમ્   । તિલકિત બહુરવિ દીપિત સિંહમ્   ॥
ચ॥ શાન્ત નૃસિંહં   શૌર્ય નૃસિંહમ્   । સન્તત કરુણા જય સિંહમ્   ।

કાન્ત શ્રી વેઙ્કટ ગિરિ સિંહમ્   । ચિન્તિત ઘન સંસિદ્ધિ નૃસિંહમ્   ॥

૧૭) મણિરઙ્ગુ
પ॥ રામ મિન્દીવર શ્યામં પરાત્પર । ધામં સુર સાર્વભૌમં ભજે ॥
ચ॥ સીતાવનિતા સમેતમ્ । પીત (સ્ફીત) વાનર બલવ્રાતમ્ ।

પૂત કૌસલ્યા સઞ્જાતમ્ । વીત ભીત મૌનિ વિદ્યોતમ્ ॥
ચ॥ વીર રણરઙ્ગ  ધીરમ્ । સારકુલોદ્ધારમ્ ।

ક્રૂર દાનવ સંહારમ્ । શૂરાધારાચાર સુગુણોદારમ્ ॥
ચ॥ પાવનં ભક્ત સેવનમ્ । દૈવિક વિહગપથાવનમ્ ।

રાવણાનુજ સઞ્જીવનમ્ । શ્રી વેઙ્કટ પરિચિત ભાવનમ્ ॥

૧૮)જોગિયા
પ॥ અયમેવ અયમેવ આદિપુરુષો । જયકરં તમહં શરણં ભજામિ ॥
ચ॥ અયમેવ ખલુપુરા અવનીધરસ્તુતો । વ્યયમેવ વટદલાગ્રાધીશયનઃ।

અયમેવ દશવિધ રવતાર રૂપૈશ્ચ । નયમાર્ગ ભુવિરક્ષણં કરોતિ ॥
ચ॥ અયમેવ સતતં શ્રિયઃપતિ દેવેષુ । અયમેવ દુષ્ટદૈત્યાન્ત કસ્તુ ।

અયમેવ સકલ ભૂતાન્તરેષ્ણુ ક્રમ્ય । પ્રિયભક્તપોષણં પિદૃતૃનોતુ ॥
ચ॥ અયમેવ શ્રીવેઙ્કટાદ્રિ વિરાજિતે । અયમેવ વરદોપ્યાચકાના ।

અયમેવ વેદવેદાન્તશ્ચ સૂચિતો । અયમેવ વૈકુણ્ઠાધીશ્વરસ્તુ ॥

૧૯) ભાગેશ્વરિ
પ॥ નમિત દેવં ભજે નારસિંહમ્   । સુમુખ કરુણેક્ષણં સુલભ નરસિંહમ્   ॥
ચ॥ વિજય નરસિંહં   વીર નરસિંહમ્   । ભુજબલ પરાક્રમ સ્ફુટ નરસિંહમ્   ।

રજનિ ચર વિદલન વિરાજિત નૃસિંહમ્   । સુજન રક્ષક મહાશૂર નરસિંહમ્   ॥
ચ॥ દારુણ નરસિંહં   પ્રતાપ નરસિંહમ્   । ચારુ કલ્યાણ નિશ્ચલ નૃસિંહમ્   ।

ધીર ચિત્તાવાસ દિવ્ય નરસિંહમ્   । સાર યોગાનન્દ ચતુર નરસિંહમ્   ॥
ચ॥ વિમલ નરસિંહં   વિક્રમ નૃસિંહમ્   । કમનીય ગુણગણાકર નૃસિંહમ્   ।

અમિત સુશ્રી વેઙ્કટાદ્રિ નરસિંહમ્   । રમણીય ભૂષાભિરામ નરસિંહમ્   ॥

૨૦) બૈરાગી ભૈરવિ
પ॥ માધવા ભૂધવા મદન જનક । સાધુ રક્ષણ ચતુર શરણુ શરણુ ॥
ચ॥ નારાયણાચ્યુતાનન્ત ગોવિન્દ શ્રી । નારસિંહા   કૃષ્ણ નાગશયન ।

વારાહ વામન વાસુદેવ મુરારિ । શૌરી જયજયતુ શરણુ શરણુ ॥
ચ॥ પુણ્ડરીકેક્ષણ ભુવન પૂર્ણગુણ । અણ્ડજગમન નિત્યહરિ મુકુન્દ  ।

પણ્ડરિ રમણ રામ બલરામ પરમ પુરુષ । ચણ્ડભાર્ગવ રામ શરણુ શરણુ ॥
ચ॥ દેવદેવોત્તમ દિવ્યાવતાર નિજ । ભાવ ભાવનાતીત પદ્મનાભ ।

શ્રીવેઙ્કટાચલ શ‍ૃઙ્ગારમૂર્તિ   નવ । સાવયવ સારૂપ્ય શરણુ શરણુ ॥

૨૧) નવરોજ્
પ॥ જયજય નૃસિંહ   સર્વેશ । ભયહર વીર પ્રહ્લાદ વરદ ॥
ચ॥ મિહિર શશિનયન મૃગનર વેષ । બહિ રન્તસ્થલ પરિપૂર્ણ ।

અહિ નાયક સિંહાસન   રાજિત । બહુલ ગુણ ગણ પ્રહ્લાદ વરદ ॥
ચ॥ ચટુલ પરાક્રમ સમઘન વિરહિત । નિટુલ નેત્ર મૌનિ પ્રણુત ।

કુટિલ દૈત્ય તતિ કુક્ષિ  વિદારણ । પટુ વજ્રનખ પ્રહ્લાદ વરદ ॥

ચ॥ શ્રી વનિતા સંશ્રિત વામાઙ્ક । ભાવજ કોટિ પ્રતિમાન ।
શ્રી વેઙ્કટગિરિ શિખર નિવાસ । પાવન ચરિત પ્રહ્લાદ વરદ ॥

૨૨) ધન્યાસિ
પ॥ નન્દ નન્દન વેણુનાદ વિનોદમુકુન્દ  કુન્દ  દન્તહાસ ગોવર્ધન ધરા
॥
ચ॥ રામ રામ ગોવિન્દ રવિચન્દ્ર લોચન । કામ કામ કલુષ વિકાર વિદૂરા ।

ધામ ધામ વિભવત્પ્રતાપ રૂપ દનુજ નિર્ધૂમ ધામ કરણ ચતુર
ભવભઞ્જના ॥

ચ॥ કમલ કમલવાસ કમલા રમણ દેવોત્તમ તમોગુણ સતત વિદૂર ।
પ્રમદત્પ્રમદાનુભવ ભાવ કરણ । સુમુખ સુધાનન્દ શુભરઞ્જના ॥

ચ॥ પરમ પરાત્પર પરમેશ્વરા । વરદ વરદામલ વાસુદેવ ।
ચિર ચિર ઘનનગ શ્રીવેઙ્કટેશ્વર । નરહરિ નામ પન્નગ શયના ॥

૨૩) શ્રીરાગં
પ॥ ભાલનેત્રાનલ પ્રબલ વિદ્યુલ્લતા । કેલી વિહાર લક્ષ્મીનારસિંહા   ॥
ચ॥ પ્રલયમારુત ઘોર ભસ્ત્રીકાપૂત્કાર । લલિત નિશ્વાસડોલા રચનયા ।

કૂલશૈલકુમ્ભિની  કુમુદહિત રવિગગનચલન વિધિનિપુણ નિશ્ચલ નારસિંહા 
॥
ચ॥ વિવરઘનવદન દુર્વિધહસન   નિષ્ઠ્યૂતલવદિવ્ય પરુષ

લાલાઘટનયા ।
વિવિધ જન્તુ વ્રાતભુવન મગ્નૌકરણ । નવનવપ્રિય ગુણાર્ણવ નારસિંહા   ॥

ચ॥ દારુણોજ્જ્વલ ધગદ્ધગિત દંષ્ટ્રાનલ  વિકાર સ્ફુલિઙ્ગ  સઙ્ગક્રીડયા  ।
વૈરિદાનવ ઘોરવંશ ભસ્મીકરણકારણ પ્રકટ વેઙ્કટ નારસિંહા   ॥

૨૪) મોહન
પ॥ રાજીવ નેત્રાય રાઘવાય નમો । સૌજન્ય નિલયાય જાનકીશાય ॥
ચ॥ દશરથ તનૂજાય તાટક દમનાય । કુશિક સમ્ભવ યજ્ઞ ગોપનાય ।

પશુપતિ મહા ધનુર્ભઞ્જનાય નમો । વિશદ ભાર્ગવરામ વિજય કરુણાય ॥

ચ॥ ભરિત ધર્માય શુર્પણખાઙ્ગ  હરણાય । ખરદૂષણાય રિપુ ખણ્ડનાય ।
તરણિ સમ્ભવ સૈન્ય રક્ષકાયનમો । નિરુપમ મહા વારિનિધિ બન્ધનાય ॥

ચ॥ હત રાવણાય સંયમિ નાથ વરદાય । અતુલિત અયોધ્યા પુરાધિપાય ।
હિતકર શ્રી વેઙ્કટેશ્વરાય નમો । વિતત વાવિલિપાટિ વીર રામાય ॥

૨૫) બિલહરિ
પ॥ પૃથુલ હેમ કૌપીન ધરઃ । પ્રથિત વટુર્મેબલં પાતુ ॥
ચ॥ સૂપા સપ્તઃ શુચિસ્સુલભઃ । કોપ વિદૂરઃ કુલાધિકઃ ।

પાપ ભઞ્જનઃ પરાત્પ રોયમ્ । ગોપા લોમે ગુણં પાતુ ॥
ચ॥ તરુણઃ છત્રી દણ્ડ કમણ્ડલુ । ધરઃ પવિત્રી દયાપરઃ ।

સુરાણાં સંસ્તુતિ મનોહરઃ । સ્થિરસ્સુધીર્મે ધૃતિં  પાતુ ॥
ચ॥ ત્રિવિક્રમઃ શ્રી તિરુવેઙ્કટગિરિ । નિવાસોયં નિરન્તરમ્ ।

પ્રવિમલ મસૃણ કબલ પ્રિયોમે । દિવા નિશાયાં ધિયં પાતુ ॥

૨૬) શ્રીરાગં
પ॥ નમો નારાયણાય નમઃ । સમધિકાનન્દાય સર્વેશ્વરાય ॥
ચ॥ ધરણીસતીઘન સ્તનશૈલપરિરમ્ભપરિમલ શ્રમજલ પ્રમદાય ।

સરસિજ નિવાસિની સરસપ્રણામયુતચરણાયતે નમો સકલાત્મકાય ॥
ચ॥ સત્યભામામુખાઞ્ચન પત્રવલ્લિકાનિત્ય રચનક્રિયા નિપુણાય ।

કાત્યાયની સ્તોત્રકામાય તે નમો । પ્રત્યક્ષ નિજપરબ્રહ્મ રૂપાય ॥
ચ॥ દેવતાધિપ મકુટદિવ્ય રત્નાંશુસમ્ભાવિતામલ પાદપઙ્કજાય ।

કૈવલ્ય કામિનીકાન્તાય તે નમો । શ્રીવેઙ્કટાચલ શ્રીનિવાસાય ॥

૨૭) સામન્તં/આરભિ
પ॥ નગધર નન્દગોપ નરસિંહ   વોનગજવરદ શ્રી નારસિંહ   ॥
ચ॥ નરસિંહ   પરઞ્જ્યોતિ નરસિંહા   વીરનરસિંહ   લક્ષ્મીનારસિંહા   ।

નરસુખ બહુમુખ નારસિંહા   વોનરકાન્તક જેજે નારસિંહા   ॥

ચ॥ નમો નમો પુણ્ડરીક નારસિંહ   વોનમિત સુરાસુર નારસિંહા   ।
નમકચમકહિત નારસિંહા   વોનમુચિસૂદન વન્દ્ય નારસિંહા   ॥

ચ॥ નવરસાલઙ્કાર નારસિંહા   વોનવનીતચોર શ્રી નારસિંહા   ।
નવગુણ વેઙ્કટ નારસિંહા   વોનવમૂર્તિ  મણ્ડેમુ નારસિંહા   ॥

મણ્ડેમુ is possibly a Telugu/vernacular word.

૨૮) દેવગાન્ધારિ
પ॥ આદિદેવ પરમાત્મા । વેદવેદાન્તવેદ્ય નમો નમો ॥
ચ॥ પરાત્પરા ભક્તભવભઞ્જના । ચરાચરલોકજનક નમો નમો ॥
ચ॥ ગદાધરા વેઙ્કટગિરિનિલયા । સદાનન્દ પ્રસન્ન નમો નમો ॥

૨૯) શ્રીરાગં
પ॥ ત્વમેવ શરણં ત્વમેવ શરણમ્ । કમલોદર શ્રીજન્નાથા ॥
ચ॥ વાસુદેવ કૃષ્ણ વામન નરસિંહ   । શ્રી સતીશ સરસિજનેત્રા ।

ભૂસુરવલ્લભ પુરુષોત્તમ પીતકૌશેયવસન જગન્નાથા ॥
ચ॥ બલભદ્રાનુજ પરમપુરુષ દુગ્ધજલધિવિહાર કુઞ્જરવરદ ।

સુલભ સુભદ્રાસુમુખ સુરેષ્વર । કલિદોષહરણ જગન્નાથા ॥
ચ॥ વટપત્રશયન ભુવનપાલન જન્તુઘટકારકરણ શ‍ૃઙ્ગારાધિપા  ।

પટુતર નિત્યવૈભવરાય તિરુવેઙ્કટગિરિનિલય જગન્નાથા॥

૨૯) કન્નડગૌલ
પ॥ કરુણાનિધિં  ગદાધરમ્ । શરણાગતવત્સલં ભજે ।
ચ॥ શુકવરદં કૌસ્તુભાભરણમ્ । અકારણપ્રિય મનેકદમ્ ।

સકલરક્ષકં જયાધિકં સેવકપાલક મેવં ભજે ॥
ચ॥ વુરગશયનં મહોજ્જ્વલં તમ્ । ગરુડારૂઢં કમનીયમ્ ।

પરમપદેશં પરમં ભવ્યમ્ । હરિં  દનુજભયદં ભજે ॥
ચ॥ લઙ્કાહરણં લક્ષ્મીરમણમ્ । પઙ્કજસમ્ભવપ્રિયમ્ ।

વેઙ્કટેશં વેદનિલયં શુભાઙ્કં લોકમયં ભજે ॥

૩૦)આહિરિ
પ॥ અસ્મદાદીનાં અન્યેષામ્ । તસ્મિન્ તસ્મિન્ તત્ર ચ પુનશ્ચ ॥
ચ॥ સતતાધ્યયનનિષ્ઠાપરાણાં દૃઢવ્રતિનાં યતીનાં વનવાસિનામ્ ।

ગતિરિહ સ્મર્તું કા જગત્યાં પરસ્થિતિરિયં કા વિષ્ણુસેવા પુનશ્ચ ॥
ચ॥ મોહિનામત્યન્તમુષ્કરાણાં ગુણગ્રાહિણાં ભુવનૈક કઠિનાનામ્ ।

દેહસઙ્ક્ષાલન વિદેશકોવા સદા । શ્રીહરિસ્મરણવિશેષઃ પુનશ્ચ ॥
ચ॥ કિઙ્કુર્વાણદુઃખિતજીવિનામ્  । પઙ્કિલમનોભ્બયભ્રાન્તાનામ્ ।

શઙ્કાં નિરુરુતિસ્સરસા કા, શ્રીવેઙ્કટાચલપતેર્વિનુતિઃ   પુનશ્ચ ॥

૩૧) દેસાક્ષિ/અઠાણ
પ॥ સીતાષોકવિઘાતક । વોપાતાલલઙ્કાપતિવિભાલા ॥
ચ॥ હનુમન્તરાય અઞ્જનાતનય વોવનધિલઙ્ઘનગાત્ર  વાયુપુત્રા ।

યિનકુલાધિપનિજહિત જગન્નુતવનજોદરસેવક સત્વધનિકા ॥
ચ॥ પ્રલયાન્તિકરૂપ બલદીપ રવિફલગિલનપ્રતાપ સુગ્રીવપ્રિયા ।

કુલિકદાનવસઙ્કુલવિદારણ । ભલિભલિ જગત્પતિબલુબણ્ટા ।
ચ॥ પઙ્કજાસનુદિવ્યપદવૈભવ વોલઙ્કિણીપ્રાણવિલઙ્ઘન  ।

વેઙ્કટેશ્વરુસેવાવીર મહાધીર । કિઙ્કરરાય સુખીભવા ॥

૩૨) મોહન
પ॥ પ્રલપનવચનૈઃ ફલમિહકિમ્ । ચલ ચલ કુડ્ય ક્ષાલનયાકિમ્ ॥
ચ॥ ઇતર વધૂમોહિતં ત્વામ્પ્રતિ । હિતવચનૈ રિહ ફલમિવોકિમ્ ।

સતતં તવાનુસરણ મિદં મમ । ગતજલ સેતુકરણ મિદાનીમ્ ॥
ચ॥ વિકલ વિનય દુર્વિટં   ત્વા પ્રતિ । સુકુમારાદ્રસ્તુત્યાકિમ્ ।

પ્રકટ બહલ કોપનં મમતે । સકલં ચર્વિત   ચર્વત ચર્વણમેવ ॥
ચ॥ શિરસાનત સુસ્થિરં ત્વામ્પ્રતિ । વિરસાલાપન વિધિ નાકિલમ્ ।

તિરુવેઙ્કટગિરિ દેવત્વદીય । વિરહ વિલસનં વૃધા ચરણમ્ ॥

૩૩) કલ્યાણિ
પ॥ પરમ પુરુષ હરિ પરાત્પર । પરરિપુ ભઞ્જન પરિપૂર્ણ નમો ॥
ચ॥ કમલા પતિ કમલ નાભ કમલાસન વન્દ્ય । કમલ હિતાનન્ત કોટિ ઘન

સમુદય તેજા ।
કમલામલ પત્રનેત્ર કમલવૈરિ વર્ણગાત્ર । કમલષટ્ક યોગીશ્વર
હૃદયતેહં નમો નમો ॥

ચ॥ જલનિધિ મધન જલનિધિ બન્ધન જલધિ મધ્ય શયના । જલધિ
યન્તર વિહાર મચ્છકચ્છપ યવતારા ।
જલનિધિ જામાત જલનિધિ શોષણ જલનિધિ સપ્તકગમન । જલનિધિ કારુણ્ય
નમો તેહં જલનિધિ ગમ્ભીર નમો નમો ॥

ચ॥ નગધર નગરિપુ નન્દિત નગચર યૂથપનાથા । નગ પારિજાત હર
સારસ પન્નગ પતિરાજ શયના ।
નગકુલ વિજય શ્રી વેઙ્કટ નગ નાયક ભક્ત વિધેયા । નગધીરાહન્તે
સર્વેશ્વર નારાયણ નમો નમો ॥

૩૪) સામન્તં
પ॥ સતતં શ્રીશમ્ । હિતં પરાત્પર મીડે॥
ચ॥ ગદાધરં મેઘગમ્ભીરનિનદં પરમોન્નતશુભદમ્ ।

મૃદુતરગમનં મેદિનીધરમ્ । હૃદયનિલય મહ મીડે॥
ચ॥ નન્દકધરં જનાર્દનં ગોવિન્દં ચારુમુકુન્દમ્  ।

નન્દગોપવરનન્દનકન્દમ્ । યિન્દુરવિનયન મીડે॥
ચ॥ ગરુડગમન મુરગશયન મધિકમ્ । પરમપદેશં પાવનમ્ ।

તિરુવેઙ્કટગિરિદેવ મતુલમ્ । મહિરમણં સ્થિર મીડે॥

૩૫) મુખારિ/દેષિ
પ॥ શ્રીશોઽયં સુસ્થિરોઽયમ્ । કૌશિકમખરક્ષકોઽયમ્ ॥
ચ॥ નિગમનિધિનિર્મલોઽયમ્ । જગન્મોહનસતીપતિ ।

વિગત ભયોઽયં વિજયસખોઽયમ્ । ભૃગુમુનિ સમ્પ્રીતોઽયમ્ ॥
ચ॥ સકલપતિશ્શાશ્વતોઽયમ્ । શુકમુખમુનિજનસુલભોઽયમ્ ।

પ્રકટબહુલશોભનાધિકોઽયમ્ । વિકચરુક્મિણીવીક્ષણોઽયમ્ ॥
ચ॥ સરસોઽયમ્ । પરિસરપ્રિયોઽયમ્ । તિરુવેઙ્કટાધિપોઽયમ્ ।

ચિરન્તનોઽયં ચિદાત્મકોઽયમ્ । શરણાગતવત્સલોઽયમ્ ॥

૩૬) શુદ્ધવસન્તં/બિલહરિ
પ॥ કિં  કરિષ્યામિ કિં  કરોમિ બહુલશઙ્કાસમાધાનજાડ્યં વહામિ ॥
ચ॥ નારાયાણં જગન્નાથં ત્રિલોકૈકપારાયણં ભક્તપાવનમ્ ।

દૂરીકરોમ્યહં દુરિતદૂરેણ સંસારસાગરમગ્નચઞ્ચલત્વેન ॥
ચ॥ તિરુવેઙ્કટાચલાધીશ્વરં કરિરાજવરદં શરણાગતવત્સલમ્ ।

પરમપુરુષં કૃપાભરણં ન ભજામિ । મરણભવદેહાભિમાનં વહામિ॥

૩૭) કુરઞ્જિ
પ॥ મન્દરધર મધુસૂદન । નન્દગોપનન્દના ॥
ચ॥ નરસિંહ   ગોવિન્દ નવનીતાનન્દ । હરિમુકુન્દ  નયનારવિન્દ ।

કરિવરદ ગરુડગમનરૂપગુરુચાપા યદુકુલદીપા ॥
ચ॥ ભવદૂર ભયહર પરિપૂર્ણામૃત । ભુવનપાલન સુરપાલન ।

ભુવનભૂષણ પરમપુરુષ પુરાતન । નવભોગા કરુણાયોગા ॥
ચ॥ પઙ્કજાસનનુત ભવ્યનિર્મલપાદપઙ્કજ પરમ પરાત્પર।

વેઙ્કટશૈલનિવેશ શુભઙ્કરા ક્ષેમઙ્કરા ॥

૩૮) શ્રી/રાગમાલિક
પ॥ નમો નારાયણાય । નમો નારાયણાય ॥
અનુપ॥ નારાયણાય સગુણબ્રહ્મણે સર્વ। પારાયણાય શોભનમૂર્તયે નમો ॥
ચ॥ નિત્યાય વિબુધસંસ્તુત્યાય નિત્યાધિપત્યાય મુનિગણ પ્રત્યયાય ।

સત્યાય પ્રત્યક્ષાય સન્માનસસાઙ્ગત્યાય  જગદાવનકૃત્યાય તે નમો ॥
ચ॥ આક્રમોદ્ધતબાહુવિક્રમાતિક્રાન્તશુક્રશિષ્યોન્મૂલનક્રમાય  ।

શક્રાદિગીર્વાણવક્રભયભઙ્ગનિર્વક્રાય  નિહતારિચક્રાય તે નમો ॥
ચ॥ અક્ષરાયાતિનિરપેક્ષાય પુણ્ડરીકાક્ષાય શ્રીવત્સલક્ષણાય ।

અક્ષીણવિજ્ઞાનદક્ષયોગીન્દ્રસંરક્ષાનુકમ્પાકટાક્ષાય તે નમો ॥
ચ॥ કરિરાજવરદાય કૌસ્તુભાભરણાય । મુરવૈરિણે જગન્મોહનાય ।

તરુણેન્દુકોટિરતરુણી મનસ્સ્તોત્રપરિતોષચિત્તાય પરમાય તે નમો ॥
ચ॥ પાત્રદાનોત્સવપ્રથિત વેઙ્કટરાય । ધાત્રીશકામિતાર્થપ્રદાય ।

ગોત્રભિન્મણિરુચિરગાત્રાય રવિચન્દ્રનેત્રાય શેષાદ્રિનિલયાય તે નમો ॥

૩૯) શ્રીરાગં
પ॥ જડમતિરહં કર્મજન્તુરેકોઽહમ્ । જડધિનિલયાય નમો સારસાક્ષાય ॥
ચ॥ પરમપુરુષાય નિજભક્તજનસુલભાય । દુરિતદૂરાય સિન્ધુરહિતાય ।

નરકાન્તકાય શ્રીનારાયણાય તે । મુરહરાય નમો નમો ॥
ચ॥ નગસમુદ્ધરણાય નન્દગોપસુતાય । જગદન્તરાત્માય સગુણાય ।

મૃગનરાઙ્ગાય  નિર્મિતભવાણ્ડાય   પન્નગરાજશયનાય નમો નમો ॥
ચ॥ દેવદેવેશાય દિવ્યચરિતાય બહુભાવનાતીતાય પરમાય ।

શ્રીવેઙ્કટેશાય જિતદૈત્યનિકરાય । ભૂવલ્લભાય નમો પૂર્ણકામાય ॥

૪૦) શ્રીરાગં-દ્વિજાવન્તિ
પ॥ નિત્યાનન્દ ધરણીધર ધરારમણ । કાત્યાયનીસ્તોત્ર કામ કમલાક્ષ ॥
ચ॥ અરવિન્દનાભ જગદાધાર ભવદૂર । પુરુષોત્તમ નમો ભુવનેશ ।

કરુણાસમગ્ર રાક્ષસલોક સંહારકરણ કમલાધીશ કરિરાજવરદ ॥
ચ॥ ભોગીન્દ્રશયન પરિપૂર્ણ પૂર્ણાનન્દ । સાગરનિજાવાસ સકલાધિપ ।

નાગારિગમન નાનાવર્ણનિજદેહ । ભાગીરથીજનક પરમ પરમાત્મ ॥
ચ॥ પાવન પરાત્પર શુભપ્રદ પરાતીત । કૈવલ્યકાન્ત શ‍ૃઙ્ગારરમણ  ।

શ્રીવેઙ્કટેશ દાક્ષિણ્યગુણનિધિ નમો । દેવતારાધ્ય સુસ્થિરકૃપાભરણ ॥

